
Annotatsiya. Ushbu maqolada Qashqadaryo viloyatining och tusli bо‘z tuproqlari sharoitida kuzgi bug‘doyning «Yaksart» 
navini ekish muddati, mineral о‘g‘itlar bilan oziqlantirish meyorlarini hosildorlik kо‘rsatkichlariga ta’siri bо‘yicha olingan 
ilmiy ma’lumotlar tahlili keltirilgan.

Kalit sо‘zlar: kuzgi bug‘doy, ekish muddatlari, mineral о‘g‘itlar meyorlari, fosfor, kaliy, hosildorlik
Аннотация. В статье представлен анализ полученных научных данных о влиянии сроков сева, норм подкормки 

минеральными удобрениями на показатели урожайности сорта озимой пшеницы Яксарт на светло-сероземах 
Кашкадарьинской области.

Abstract. The article presents an analysis of the obtained scientific data on the influence of sowing dates and fertilizing 

rates with mineral fertilizers on the yield indicators of the winter wheat variety Yaksart on light gray soils of the Kashka-
darya region.

Kirish. Kuzgi bug‘doy maqbul muddatda ekilsa [1, 2, 3], kuz-
gi amal davrida 3-5 tagacha о‘simtalar va yetarlicha barglar hosil 
qilib, qishlash davrida sovuqlarga va о‘zgaruvchan ob-havoning 
salbiy ta’siriga bardosh berishi uchun nafas olish jarayoniga 
sarf bо‘ladigan plastik moddalarni yetarlicha tо‘plashi chuqur 
о‘rganilgan. Agar kuzgi bug‘doy aniq tuproq-iqlim sharoitida 
maqbul muddatdan oldin ekilsa, kuzda ortiqcha vegetativ massa 
tо‘plashga majbur bо‘ladi hamda tuplash bо‘g‘ini yerning yuza 
qismida joylashib, qishga chidamlilik darajasi keskin pasayib 
ketadi [4, 7].

Qashqadaryoda olib borilgan kо‘pgina tajribalar shuni kо‘rsa-
tadiki, [5, 6, 8] о‘g‘it meyori oshgan sayin о‘simlikning umumiy 
va mahsuldor tuplanishi ham oshib, boshoqdagi don va mah-
suldor boshoqlar soni, 1000 ta don massasi kabi kо‘rsatkichlar 
kamayib boradi.

Shu sababli bugungi kunda har bir tuproq-iqlim sharoitlarida 
kuzgi bug‘doy navlari urug‘ini maqbul muddatda ekish ham-
da bug‘doy о‘simligining talabiga kо‘ra mineral о‘g‘itlar bilan 
oziqlantirish rejimini ishlab chiqish bо‘yicha ilmiy-tadqiqotlar 
olib borish eng dolzarb masalalardan biri hisoblanadi.

Tadqiqot uslublari. Tajribalar 2015-2017 yillarda Qashqa-
daryo viloyatining och tusli buz tuproqlari mintaqasida joylash-
gan Koson tumanidagi “Ravshan Erolov” va “Qulmonov Umir” 
fermer xо‘jaliklarida о‘tkazildi.

Tajribalar bir yarusda tо‘rt qaytariqlikda о‘tkazilib, tajriba 
maydonchalarining kattaligi 180 m2, hisob maydonchalari 
esa 100 m2, maydonchaning eni 7,2 metr, uzunligi 25 metrni 
tashkil etdi.

Tajribalar «Методика Государственного сортоиспитания 
сельскохозяйственних культур» (1971), B.A.Dospexovning 
«Методика полевого опита» (1985) uslubiyatlaridan foydalanib 
о‘tkazildi. Fenologik kuzatishlar «Методика Государственного 
сортоиспитания сельскохозяйственних культур» [16] uslu-
blari bо‘yicha о‘tkazildi.

Hosil strukturasi va don chiqimi har bir tajriba variantidan  
olingan bog‘lamlarda aniqlandi. Don hosildorligi tajriba vari-
antlari bо‘yicha 1 m2 maydonchadagi don miqdorini aniqlab, 
gektarga aylantirish yо‘li bilan aniqlandi.

Tahlil. Tadqiqotlarimizda [9] «Yaksart» navi turli muddatlar-
da ekilib, har xil meyorlarda oziqlantirilganda hosil strukturasi 
elementlari boshoq uzunligi, boshoqdagi boshoqchalar soni, bo- 
shoqdagi va boshoqchadagi donlar soni hamda bitta boshoqda-
gi don massasining о‘zgarib borishi о‘rganildi (jadval).

Jadval ma’lumotlarida qayd etilganidek, kuzgi bug‘doyning 
“Yaksart” navi oktabr oyi о‘rtasida (15.X) ekilib, mineral о‘g‘itlar- 
ning tavsiya etilgan meyori va nisbatiga nisbatan (N180P90K60) 
kamaytirilib (N150P70K50) va oshirilib qо‘llanilganidagi (N210P110K70) 
boshoqlari uzunligi NPK qо‘llanilmagan nazorat variantiga 
nisbatan 0,2-0,5 sm uzun bо‘lib, noyabr oyi boshida (1.XI) ek-
ilganda ham 0,2-0,5 sm, noyabr oyi о‘rtasida (15.XI) ekilganda 
esa qо‘llanilgan NPK meyori va nisbatiga bog‘liq holda 0,1 sm 
dan 0,8 sm gacha uzunroq bо‘lishi kuzatildi. Xuddi shunday 
qonuniyatlar bitta boshoqdagi donlar sonlari, 1 m2 mahsuldor 
boshoqlar sonlari, bitta boshoqdagi donlar massasi va don 
hosildorligiga ham ijobiy ta’siri kuzatildi.

Bitta boshoqdagi don soni ham kuzgi bug‘doy 15 oktabrda 
ekilib, mineral о‘g‘itlarning N210P110K70 meyorlari bilan oziqlan-
tirilganda 34 dona bо‘lgan bо‘lsa, shu meyorda oziqlantirilsada, 
ekish muddatlari kechiktirilganda berilgan mineral о‘g‘itlarning 
oshirilgan meyori bilan yetarli darajada oziqlanaolmasligi nati-
jasida maqbul muddatda ekilganga nisbatan 5 donagacha kam 
donlar hosil bо‘lganligini guvohi bо‘lamiz. Buning natijasida 
bitta boshoqdagi don massasida ham farqlanishlar kuzatilib, 
15 oktabrda ekilib, mineral о‘g‘itlarning N210P110K70 meyorlari 
bilan oziqlantirilganda 1,43 gramm bо‘lib, bir oy kechiktirib 
(15.XI) ekilgandagiga nisbatan 0,08 grammgacha (1,35 g.) 
pasayishi kuzatildi.

Tadqiqot natijalari. Kuzgi bug‘doyning “Yaksart” navi oktabr 

oyi о‘rtasida (15.X) ekilib, NPKning tavsiya etilgan meyoriga 
nisbatan (N180P90K60) kamaytirilib qо‘llanilganidagi (N150P70K50) 
don hosildorligi NPK qо‘llanilmagan nazorat variantiga nisbatan 
21,0 s/ga yuqori bо‘lib, NPK tavsiya etilgan meyorda qо‘llanil-
ganda 28,7 s/ga, oshirilib qо‘llanilganda esa 30,0 s/ga yuqori 
bо‘lishi kuzatildi. 

Shuningdek, kuzgi bug‘doyning “Yaksart” navi noyabr oyi 
boshida (1.XI) ekilgandagi don hosildorligi qо‘llanilgan mineral 

о‘g‘itlar meyorlari va nisbatlariga bog‘liq holda 20,3 s/ga dan 
28,0 s/gacha; noyabr oyi о‘rtasida (15.XI) ekilganida 15,0 s/ga 
dan 22,3 s/ga gacha о‘zgarib borishi kuzatildi. 

Xulosa shuki, kuzgi bug‘doyning «Yaksart» navi Qash-
qadaryo viloyatining sug‘oriladigan och tusli bо‘z tuproqlari 
sharoitida mineral о‘g‘itlar tavsiya etilgan va undan oshirilib 
(N210P110K70) qо‘llanilganda don hosilini belgilovchi barcha tur-
dagi hosildorlik ko‘rsatkichlari yuqori bо‘lishi kuzatiladi.

Jadval
Kuzgi bug‘doyning “Yaksart” navi don hosildorligiga ekish muddatlari va oziqlantirish meyorlarining ta’siri 

(2015-2017 yillar o‘rtachasi)

№ Variantlar
Boshoq

uzunligi, 
sm

Bitta boshoqdagi 
don soni, 

dona

1 m2 dagi mahsuldor 
boshoqlar soni, 

dona

Bitta boshoqdagi 
don massasi, 

g

Hosildorlik, 
s/gа

15.Х da ekilganda

1 N0P0K0 (st) 10,1 27 304 1,14 34,9

2 N150P70K50 10,3 32 410 1,36 55,9

3 N180P90K60 (st) 10,4 34 450 1,42 63,6

4 N210P110K70 10,6 34 454 1,43 64,9

1.ХI da ekilganda

5 N0P0K0 (st) 9,0 23 303 1,05 32,5

6 N150P70K50 9,2 26 385 1,35 52,8

7 N180P90K60 (st) 9,4 29 409 1,44 58,5

8 N210P110K70 9,5 30 421 1,44 60,5

15.ХI da ekilganda

9 N0P0K0 (st) 8,2 21 291 1,06 30,5

10 N150P70K50 8,3 24 380 1,31 45,5

11 N180P90K60 (st) 8,6 27 391 1,33 50,9

12 N210P110K70 9,0 29 400 1,35 52,8

DUNYODA VA QISHLOQ XO‘JALIK SOHASIDA 
EKOLOGIK MUAMMOLARNING VUJUDGA KELISHI

Samarqand davlat veterinariya meditsinasi, chorvachilik va biotexnologiyalar  universiteti.

Annotatsiya. Jamiyat taraqqiyotining shiddat bilan rivojlanayotgan bir davrda  tuproqning, suvning va atmosfera 
havosining ifloslanishi ona tabiatni katta xavf ostiga qoldirmoqda. Keyingi yillarda qishloq xo‘jaligida ishlab chiqarish 
aylanmasida bo‘lgan unumdor tuproqlarni har xil pestitsidlar, og‘ir metallar va mineral o‘g‘it tarkibidagi ballast moddalar 
bilan zararlanib borishi mahsulot sifatiga va tuproq unumdorligiga salbiy ta’sir qilmoqda.

Kalit so‘zlar: ekologiya, tuproqni ifloslanishi, atmosfera, og‘ir metal, pestitsid, ballast modda, cho‘llanish, mintaqaviy 
muammo.

Аннотация. В период бурного развития общества напряжение природно-экологических отношений 
стремительно возрастает. Развитие промышленности в социальной сфере противоречит законам природы. 
Особенно большой опасности для матери-природы подвергает загрязнение почвы, воды и атмосферного воздуха. 
В последние годы загрязнение плодородных почв сельскохозяйственного производства различными пестицидами, 
тяжелыми металлами и балластными веществами, содержащимися в минеральных удобрениях, оказывает 
негативное влияние на качество продукции и плодородие почв.

Ключевые слова: Экология, загрязнение почв, атмосфера, тяжёлые металы, пестициды, балластные вещества, 
опустынивание, региональная проблема.

Abstract. During the period of rapid development of society, the tension in natural-ecological relations is rapidly 
increasing. The development of industry in the social sphere contradicts the laws of nature. Pollution of soil, water and 
atmospheric air poses a particularly great danger to Mother Nature. In recent years, contamination of fertile agricultural 
soils with various pesticides, heavy metals and ballast substances contained in mineral fertilizers has a negative impact on 
the quality of products and soil fertility.

Key words: Ecology, soil pollution, atmosphere, heavy metals, pesticides, ballast substances, desertification, regional 
problem.

1-rasm. Ijtimoiy ta’sirlarning tabiatga salbiy ta’siri.

Ekologiya muammosi davrimizning eng dolzarb muammolaridan 
biri bo‘lib bormoqda. 

Ekologik muammolarni hal etish, fan va texnikaning barcha 
sohalarida ulkan mehnatni talab qiladi. Faqat tabiiy, texnogen va 

ijtimoiy jarayonlar rivojlanishining ob‘ektiv qonuniyatlarini bilish 
tabiat bilan uyg‘unlashishga va ijtimoiy nizolarni hal qilishga 
imkon beradi. Ilmiy asoslanmagan atrof-muhitdagi chora-tadbirlar 
foydasiz va natijasizdir. Ekologik muammolar universaldir, chunki 


